
   Эс ăçта, савниçĕм?

Хăш енче çӳретĕн?

Аптăратрăн,

Лартрăн,

Ятăн эс тăнран.

Эп сана чунтан юратнăран чирлетĕп —

Халь пĕр эс çеç сыватмашкăн пултаран.



Унтанпа эп сăвă-юрăсем хайлатăп

Пĕр суймасăрах, пĕр шахвăртмасăрах,

Вутлă чĕремре тупа  пур пек туятăп...

Эп — танатара,

Эп — карăмра,

Санра.



Сăввăм-юррăмри пек лайăх эс пулсамччĕ...

Çунтăм-çунтăм,

Кăмрăклантăм,

Халĕ — кĕл.

Упрасам мана эс,

Сыхласах тăрсамччĕ,

Маншăн эс пурри пит кирлĕ халь,

Эс — пĕл.



Ан чупту эс! Çурăлать чĕрем сисмесĕр.

Йăнăшу,

Кăшкăрашу

Ман ăшăмра.

Пурпĕр юрату

Хăватлă улăп евĕр

Хăй ĕçне тăвать:

Чуна хăват парать.

  